
аумақтарды абаттандыру бойынша жұмыстар белсенді жүргізілуде. Мысалы, 2018 жылдың 

басында облыстың киелі нысандарын қоршау жұмыстары басталды. Осы уақыт ішінде біздің 

аймақтың келесі киелі нысандарында қоршаулар орнатылды: Ақбідайық жартастағы 

суреттері - Екібастұз қалалық əкімшілігі, Кемертұз – Май ауданы жартастағы суреттері, 

Сабындыкөл – Баянауыл ауданы бейіті. Сонымен қатар, Ақтоғай ауданындағы Естай 

Беркімбаев кесенесін абаттандыру жұмыстары жүргізілді, Баянауыл ауданындағы Мұса 

Шорманов кесенесі, Май ауданындағы Ақбалық Хазірет кесенесі жəне Шарбақты 

ауданындағы Темірғали Нұрекенов кесенесі салынды. Жоғарыда көрсетілген жұмыстардан 

бөлек, оннан астам нысанға ақпараттық қалқандар орнатылды [3]. 

Өңірге барынша көп туристерді тарту үшін Баянауыл аумағында тұтас туристік 

кластер құрылады. Бұл жұмыс: «тас қабірінің алқабы» жəне «сақ қорғандары Торайғыр» 

сияқты киелі нысандарда ашық аспан бойынша археологиялық мұражайлар құруды қамтиды. 

Сондай-ақ, Павлодар мемлекеттік педагогикалық университетінің ғалымдары мен 

студенттері жыл сайын қола дəуірінің жəне ерте темір дəуірінің ескерткіштеріне 

археологиялық қазба жұмыстарын жүргізеді. Зерттеушілер əсіресе ежелгі металлургтер мен 

малшылардың мəдениеті мен тұрмысын қызықтырады. Сонымен қатар, олардың көмегімен 

ғылыми айналымға туған өлкенің тарихы бойынша жаңа материалдар енгізіледі. 

Осы аумақтағы халықтың едəуір санының шоғырлануы оның ірі əскери-саяси іс-

шаралардағы рөлін, дəстүрлер мен наным-сенімдерге сəйкес діни-салттық іс-əрекеттерді 

жүзеге асырудағы рөлін анықтады. Бүгінгі таңда аталмыш аймақ тарихи-мəдени туризмді 

дамыту үшін үлкен перспективаға ие. Осы киелі орындар бойынша жүргізілген жұмыстарды 

жергілікті деңгейдегі Баянауыл туристік кластері шеңберінде біріктіріп аймақтың 

инфрақұрылымын дамыту керек. 

Корытындылай келе, осындай өлкеде туризмді дамытудың жай-күйі мен əлеуетті 

мүмкіндіктерінің көрсеткіштерін жүйелеу, туристік қызметтердің əлемдік нарығында 

отандық туристік өнімді тұтыну үшін сұранысты зерделеу жəне ұсыныстар қалыптастыру, 

туризм индустриясына жаңа технологиялар мен ғылыми əзірлемелерді енгізу, мемлекеттің 

тартымды туристік имиджін нығайту мақсатында əлі де ірі іс-шаралар түріндегі қарқынды 

жұмыс жүргізу қажет. 

Бүгінгі жаһандану жағдайында қоғамдық өрлеу əлеуметтік жəне экономикалық 

үрдістердің дамуға қажетті жағдай жасайтын ұлттық шаруашылық кешенінің барлық 

салаларын жетілдіруге қабілетті. Бұл қызметті материалдық жəне əлеуметтік, сонымен бірге 

мəдени-рухани қызмет көрсету салалары атқарады. 

Туризм индустриясының дамуында өндірістік жəне əлеуметтік 

инфрақұрылымдардың, мəдени-рухани орындардың алатын орны ерекше екендігі белгілі. 

Олар қазіргі уақытта  қоғам өмірінің барлық аясын түгел қамтуда. Сол себепті əлеуметтік, 

экономикалық жəне т.б. күрделі мəселелерді шешу барысында инфрақұрылымды дамытып 

жəне оны жетілдіру – бүгінгі күннің басты талабы. 

Қазақстан Республикасының экономикалық нарықтық жағдайында мəдени-рухани 

салалардың қызмет ету жүйесі өзгерістерге толы. Қазіргі таңда мемлекет тарапынан бұл 

салаларды дамыту мақсатымен олардың даму басымдықтарына ерекше көңіл бөлінуде. 

Елбасы Н.Ə. Назарбаев «Қазақстан халқының əл-ауқатын арттыру – мемлекеттік 

саясаттың басты мақсаты» атты Қазақстан халқына Жолдауында: «Экономиканың негізгі 

секторларын озық инфрақұрылымдық қамтамасыз ету қажет»,– дей келе, халықтың əл-

ауқатын арттыруға бағытталған нақты қадамдарды жүзеге асыруда ең басты туризм салалары 

қызметтерінің дамуына көңіл бөлу қажет екендігін баса көрсетті. Сондықтан да, соңғы 

кездері, əсіресе, отандық туризмдерді қолға алып, дамыту жолдарына ерекше көңіл бөлінуде. 

Алдымен, туризм дегеніміз не, оның қандай түрлері бар деген мəселелерге тоқталата 

кеткенді жөн көріп отырмыз. 

Туризм дегеніміз – адамның бос уақытында  жасауы, белсенді демалыстың бір түрі. 

Ол– халықтың  қажеттіліктерін қанағаттандырудың ең тиімді жолы болып табылады. 

Сонымен қатар туризм адамдардың қарым-қатынасы мен танымдық қабілетін арттырады, 

мəдениет пен өнердің дамуына, еліміздің экономикасының өркендеуіне  үлесін қосып, ел 

мəртебесін əлемге танытуға мүмкіндік туғызады. Ел ішінде саяхат жасау ішкі туризм, ал 

шетелге саяхатқа шығу халықаралық туризм болып екіге бөлінсе,  саяхат мақсатына қарай: 

экологиялық, ойын-сауық, танымдық, спорттық, балалар туризмі,  əлеуметтік мақсатына 

қарай: іскерлік, этникалық, діни туризм болып бөлінеді.  

Мақаламыздың тақырыбы – танымдық туризм болғандықтан, танымдық туризмнің 

елімізде жағдайы қалай деген сұрақтарға көз жүгірткен болатынбыз. Мəдени-танымдық 

туризм – саяхатшыларды елдің мəдени құндылықтарымен таныстыратын туризмнің бір түрі. 

Бұған, негізінен, табиғи нысандардың, туристік-саяхаттың, археологиялық-тарихи 

ескерткіштердің əрбір нысандарына саяхаттық-экскурсиялық жұмыстары жатады. Жекелеп 

тоқтасақ, əртүрлі тарихи,архитектуралық жəне мəдени кезеңдермен танысу мақсатында 

музейлерге, тарихи жəне архитектуралық ескерткіштерге бару. Сол сияқты 

театрландырылған қойылым, музыкалық, кино, діни мерекелерге, сурет көрмелеріне бару, 

лекция, семинар, симпозиум, шетел тілін оқу жəне құзіреттілікті көтеретін треннингтерге 

бару. Экскурсиялық-танымдық туризм — туристік қонақжайлықпен таныстыру мақсатында 

жүзеге асырылатын тур. Мұндай туристік қызығушылық объектілері — мұражайлар, 

ескерткіштер, əдемі қалалық ландшафттар. Танымдық турдың негізі — қалаларды көрудің 

бай экскурсиялық бағдарламасы жэне оның қонақжайлылығы, архитектурасы, шіркеулер 

жэне мэдени объектілер, мүражайлар, табиғи объектілер мен қүбылыстардың ерекшелігі, 

дүкендерді аралауға бос уақыттар қарастырылған. Өңірді немесе бүкіл елді түрлі, климаттық 

аймақтарды түрлі көлік түрлерімен аралау туристерді қызықтырады. Еліміздің бай 

ресурстары: табиғаты, тарихи жерлері т.с.с танымдық туризмді дамытуға мол мүмкіндік. 

Оларға жекелеп тоқталатын болсақ:  

- Елiмiздiң ыңғайлы гeосaяси жaғдaйы.  

- ҚР-дың  тaрихи- мəдeниeт мұрaларының eрeкшe айырмашылығы; 

- Əр ұлтқa тəн - діни ескерткіштерінің болуы; 

- Қазақстанның көп ұлттылығы, соған қатысты көп мəдениеттілігі, музей, əртүрлі 

мəдениет ошақтарының көп болуы; 

- Туристік-рекреациялық аймақтардың болуы, яғни табиғи ландшафтар, фауна, 

флора дүниесінің ерекшелігі, экзотикалық тур, балық аулау, аң аулау, т.б.; 

Қазақстанда туризм соңғы кездері қолға алынып, жаңа бағыттардың бірі болғанмен, 

еліміздегі   туризмнің тарихи алғы шарттары біздің д.д.үшінші мың жылдықта қалыптаса 

бастаған Ұлы Жібек жолының қалыптасуымен бастау алады. Сондықтан туризмнің түрлері  

бағыттары арнайы зерттелмесе де да, еліміз үшін жаңалық емес жəне Қазақстан туризм үшін 

қолайлы жер деп ойлаймыз. Атап айтар болсақ, еліміздің қай өңіріне келсек те, табиғаты 

керемет, тарихи жерлерге бай. Атап айтар болсақ, Алматы, Шығыс Қазақстан, Қарағанды, 

Павлодар, Оңтүстік Қазақстан облыстарындағы, сондай-ақ, Алматы жəне Астана 

қалаларындағы туристік фирмалар желісі неғұрлым дамыған болып табылады. Осындай 

өңірлердің бірі – Ақтөбе облысы.  Ақтөбе өңірінде туып-өскендіктен, аталған мақалада осы 

өңірдегі тарихи жерлерге тоқталып, баяндағымыз келіп отыр. Бұл, біріншіден, Ақтөбе 

облысында танымыдық туризмнің зерттеу обьектісіне қатысты мəселелерді көрсету болса, 

екіншіден, аймақтану мəселесімен тікелей байланысты. Ақтөбе облысы батыстағы Каспий 

маңы ойпаты, оңтүстікте Үстірт, оңтүстік – шығыста Тұран ойпаты, солтүстікте 

Оралтауларының оңтүстік сілемдері аралығында орналасқан. Жерінің көп бөлігі жазық, 

орталығын Мұғалжар тауы, оңтүстік – шығысын Арал маңындағы Қарақұм мен Үлкен жəне 

Кіші Борсық төбешік құмдары, солтүстік – шығысын Торғай үстірті алып жатыр.  

Облыстың басты су арналары негізінен Каспий теңізі алабына жатады. Ірі өзендері 

Жем, Ор, Елек, Ырғыз, Ойыл, Сағыз. 150 – ден астам ұсақ көлдері бар. Електің оң саласы 

Қарғалы бойында салынған сыйымдылығы 280 млн. куб. м-лік  Қарғалы бөгенінің макеті 

экспозицияға орналастырылған [3].  

Срнымен бірге облыстық тaрихи-өлкeтaну мұрaжaйы хaлқымыздың рухaни aсыл 

қaзынaлaрын жинaқтaп, өлкeміздің өткeні мeн бүгінін жaлғaп отырғaн облысымыздaғы 

ғылыми зeрттeу, нaсихаттау жөніндегі ірі мəдени ошақтың бірі. 1929 жылы жергілікті 

өлкетанушылардың бастамасымен қала шетіндегі шағын ғана мектеп музейі ретінде 

шаңырақ көтерді. 1934 жылы бұрынғы қонақ үйі жөндеуден өткізіліп, музей тарихында 

алғаш рет тұрақты мекенжай ретінде беріледі. 1967 жылы мамырда Орынбор көркемсурет 

шеберханасы безендірген алғашқы экспозициясы ашылып, оның салтанатына белгілі 

мемлекет жəне қоғам қайраткері Д.А.Қонаев қатысады [3].  

Облыстағы ең ірі мұнай көздері – Жаңажол мен Кеңкияқ кен орындарының 

геологиялық қоры – 450 млн. тонна. 

1998 жылы Жаңажол – Ақтөбе газ құбырының құрылысы аяқталды. Осы залдың 

экспозициясынан жер қойнауынан шығып жатқан пайдалы қазбалар үлгілерін көруге 

болады. 

Жер астынан шығып жатқан емдік қасиеті бар Шалқар минералды суы Анапа, 

Есентуки, Арзани курорты суларымен бір деңгейде саналады.  

Біздің жерімізде шамамен 1057 өсімдік түрі бар. Боз, бидайық, бетеге, жусан, селеу, 

ши, жүзген, жиде, тобылғы, сексеуіл, шеңгел, шалғынды өсімдіктер, көктерек, қайың, шоқ 

тоғайлары өседі. 61 түрлі өсімдік Қазақстанның Қызыл Кітабына тіркелген. 22 түрі 

эндемикалық өсімдіктер қатарына жатады. Олардың ішінде: Шренк қызғалдағы, Мұғалжар 

түйешырмауығы, ақ тұңғиық, су шылымы, қызыл арша, жабысқақ қандыағаш т.б. 50 – ге 

жуық дəрілік өсімдіктер тіркелген. 

Ежелгі Ақтөбе жерінде б.д.д. VI – V ғ.ғ. сарматтар мəдениетінің дамыған 

орталықтары болған. Елек өзенінің сол жағалауынан табылған көне қорғандардың қалдығы 

соңғы айғақтайды.  

«Бесоба», «Сынтас» қорғандарынан табылып сармат шеберлерінің қолынан шыққан 

«жануарлар стиліндегі» алтын бұйымдар мен тұрмыс заттары ежелгі қолөнерінің ең биік 

туындылары болып саналады. 

Жауынгер ару – перизаттар (амазонкалар) зираттарын археологтар Түркменстаннан, 

Өзбекстаннан, Қырғызстаннан кезіктіруде. Ал Қазақстанда осындай зират Ақтөбе өңіріндегі 

Елек өзенінің бойынан табылды. Археолог К.Ф.Смирнов бес қаруы сай қалпында жерленген 

«Мешітай» зиратының амазонкаларын б.д.д. IV ғасырдың жəдігерлігі деп таңбаланған. 

Əрине бір мақала көлемінде, бұл өңірдің тарихи жерлері мен табиғат ерекшеліктерін зерттеп, 

баяндап шығу мүмкін емес. Біз кейбір негізгі деген ақпараттарға тоқталды.  

Жалпы, тарихи-рухани маңызды жерлердің туристік бағдарлануы тарихи-мəдени 

əлеуеті қалыпқа келтіру, сақтау жəне ұқыпты пайдалану қазіргі таңның өзекті мəселелерінің 

бірі. Туристік қызмет аясының дамуы, құндылығына өлшем жоқ ұлттық байлықтың сақталу 

мен оны кəдеге асыра пайдалана білу міндеттерін шешу арқылы экономикалық, сондай -ақ, 

əлеуметтік міндеттердің шешілуін бір жолға қояды. 

Л.Гумилев атындағы ЕҰУ «Туризм» мамандығының  2-курс магистранты 

Ғылыми жетекшісі - Муталиева Л.М. 

 

Қазақстанның əлеуметтік-экономикалық дамуының қазіргі кезеңі қызмет көрсету 

саласының, оның ішінде, туризм мен шипажайлық-курорттық нарықтың экстенсивті 

дамуымен де сипатталады. Қазіргі жағдайда еліміздің шипажайлық-курорттық қызмет 

көрсету нарығын басқару мəселелеріне  назар аударылуда. Шипажайлық-курорттық 

кешеннің елдің əлеуметтік-экономикалық дамуына əсерін асыра бағалау қиын. Өйткені оның 

жай-күйіне тікелей жəне жанама түрде елдің адами əлеуетінің саласы, оның экономикаға, 

мəдениетке, қоғамдағы ұдайы өндіріс процесіне əсер ету дəрежесіне байланысты. 

Қазіргі таңда, елімізде шиапажай-курорттық орындардың саны, сонымен қоса, 

қызмет көрсету саласы да дамып келеді. Саланы дамыту мақсатында жоспарлар құрылуда. 

Жалпы, еліміздегі сауықтыру орындарының қызмет нарығын дамыту жолдарына бірнеше 

стратегиялық тəсілдерді келтірсек болады.  

1. Кардиналды өзгеру стратегиясы – курортқа ауырлықтың төмендеу жағдайында 

қолданылады. Бұл уақытта курорттың дамуына жалпы қоғамдық, сонымен қатар,  жеке 

инвестициялар тарту мақсатында жүктемелікті көтеру мақсатын көздейді. 

2. Өсуді сақтау стратегиясы – жаңа қызметтерді еңгізу есебінен қолайсыз сыртқы 

жағдай барысында өсудің төменгі деңгейін қолдауға бағытталған. 

3. Қол жеткізілген өсу стратегиясы –  егер де, курорт жаңа өнімнің шектелген жинағын 

иелене отырып, жаңа нарықта жұмыс істеу мүмкіншілігі болмаған кезде қол жеткізілген деңгейде 

болу үшін қолданылады. 

4. Таңдаушылық өсу стратегиясы – нарықтың нақты сегментіне бейімделген курортпен 

танылады.  

Осындай стратегиялық бағыттарды қолдана отырып, елімізде шипажай-курорттық 

орындардың қызмет нарығын дамыта аламыз. Сонымен қатар, Қазақстандағы емдік-сауықтыру 

туризмін дамыту мақсатында əртүрлі форумдар, конференциялар өткізіледі. Соның аясында 

көптеген жобалар құрастырылып, елдің шипажай орындарын дамытуға септігін тигізіп жатыр. 

Толығырақ тоқталсақ... 

Үш жыл ішінде Президент Іс Басқармасы Медициналық орталығының дəрігерлері 

санаториялық-курорттық жəне қалпына келтіру емінен өткен пациенттерге зерттеу жүргізді. 

Нəтиже өзі үшін-оңалтудан кейін дəрігерлерге жүгінулер саны жылына 20% - ға дейін төмендеді. 

Бұл зерттеулер мен Kazakhnomad resorts жаңа жобасы  Бурабайдағы дəстүрлі "Шипажай" 

